
Оқу құралы – Алматы: Қазақ университеті, 2014. – 183  бет.

Оқу құралы жоғары оқу орындарындары халықаралық қатынастар факультетінің дипломат, аймақтану, халықаралық құқық мамандықтары бойынша оқитын жалғастырушы топ студенттеріне арналған. Болашақ дипломаттардың сөйлеу этикасын қалыптастыру, кәсіби тілде сөйлеуді игеруге бағытталған, өз ой-пікірін біліктілікпен  шешендік деңгейде жеткізуге, мәнерлеп сөйлеуге, тілдік (әдеби) норманы  меңгертуге  және дипломатиялық құжат түрлерімен таныстыру көзделеді.    
       Оқу құралын жоғары оқу орындарының студенттері мен магистранттары және оқытушылары мемлекеттік тілдің қолданылу аясын дамыту мәселелерінде кеңінен жүйелі  қолдана алады. 
Алғы сөз
Сөйлеу этикетін меңгеру дәрежесі адамның кәсіби жарамдылық дәрежесін белгілейді. Бұл ең алдымен, мемлекеттік қызметкерлерге, дипломаттарға саясаткерлерге, педагогтарға, заңгерлерге, дәрігерлерге, кәсіпкерлерге, журналистерге, қызмет көрсету саласының қызметкерлеріне, яғни өзінің қызмет бабы бойынша үнемі адамдармен араласатындарға қатысты. Сөйлеу этикетін меңгеру беделге ие болуға, сенім мен сыйлау құрметін тудыруға ықпал етеді. Сөйлеу мәдениетін тек әдеби тіл нормаларының деңгейінен жоғары меңгерсе ғана, ол өз сөздерінің өткір ойымен, көркемдігімен, мәнерлілігімен табысқа кенеледі.  Сөйлеу этикеті ережелерін білу, оны ұстану адамға өзін сенімді сезінуге жол береді.
 Оқу құралы жоғары оқу орындарындары халықаралық қатынастар факультетінің дипломат, аймақтану, халықаралық құқық мамандықтары бойынша оқитын жалғастырушы топ студенттеріне арналған.  Оқу құралы «Кәсіби мақсаттарға арналған қазақ тілі», «Мемлекеттік тілде дипломатиялық аударма негіздері» пәндері бойынша өтілетін элективті курстарды оқытуда өзектілік танытады.  
Оқу құралының мақсаты: болашақ дипломаттардың сөйлеу этикасын қалыптастыру, кәсіби тілде сөйлеуді игеруге бағытталған,  өз ой-пікірін біліктілікпен  шешендік деңгейде жеткізуге, мәнерлеп сөйлеуге, тілдік (әдеби) норманы  меңгертуге  және дипломатиялық құжат түрлерімен таныстыру, дипломатиялық терминдер мен негізгі ұғымдардың мағынасын  түсіндіру мақсатында кәсіби сөздік қорларын байыту көзделеді. Сондай-ақ тіл мәдениетінің басты сапалары – сөздің мазмұндылығы, дәлдігі, ойдың айқындылығы, тіл тазалығы, мәнерлігі туралы ғылыми түсінік беру.  Оқу құралындағы теориялық тақырыптар: «Дипломаттың сөйлеу мәдениеті», «Іскерлік тілдесудің біліктілігі мен дағдылары», «Іскерлік қарым-қатынас этикеті», «Іскерлік тілдесудің ерекшеліктері», «Шешендік өнер тарихынан» және т.б. орыс тілінен аударылып берілген. Сонымен бірге оқу құралында мамандыққа қатысты тақырыптық мәтіндер – «Дипломатиялық протокол. Дипломатиялық этикет», «Халықаралық деңгейдегі шақыру билеттерінің түрлері», дипломатиялық терминология казақ және орыс тілдерінде берілген. Ұлттық сана, әдет-ғұрыпқа байланысты тәрбиелік мәні бар тақырыптар, даналық сөздер, афоризмдер, мақал-мәтелдер сұрыпталып берілген. 
Пәннің мақсаты:

- 
Қазақ тілінің грамматикасы мен стилистикасын білуі қажет;   
-  мемлекеттік тілде сауатты жаза алуы, іскери қарым-қатынастар орната алуы және халықаралық деңгейде келіссөздер жүргізе білуі, дипломатиялық құжаттармен жұмыс істей алуы,   ғылыми мақалалар  мен мәтіндерді кәсіби деңгейде аудара алуы қажет.
Курс мынадай оқу міндеттерін жүктейді:  

         -көркемдеп сөйлеу, әдемі  жазу әдістерін грамматикалық тұрғыдан 

         -сөйлеу мәдениетін қалыптастыру және дамыту;
         -тілдік (әдеби) норманы  меңгеру;

         -орфоэпиялық және орфографиялық норманы меңгеру;      

         -лексикалық норманы меңгеру;

         -грамматикалық норманы меңгеру;

         - қазақ жазба тілі стильдерінің ерекшеліктерін ажырата білу ;

      -шешендік өнерінің қағидаларымен таныстыру. 

Автор
